
                         Бо ќарори 
         Њукумати Љумњурии Тољикистон 
        аз  «25»  феврали соли 2017, №90 
                      тасдиќ шудааст 
 
 

Б А Р Н О М А И 
кафолатҳои давлатї оид ба таъмини аҳолї бо  

кўмаки тиббию санитарї дар ноњияњои таљрибавии  
Љумҳурии Тољикистон барои солњои 2017-2019  

 
I. Муќаррароти умумї 

 
        1. Барномаи кафолатњои давлатї оид ба таъмини ањолї бо кўмаки 
тиббию санитарї дар ноњияњои таљрибавии Љумњурии Тољикистон барои 
солњои 2017-2019 (минбаъд-Барнома) мутобиќи талаботи ќонунгузории 
Љумњурии Тољикистон дар соњаи њифзи саломатии ањолї тањия гардида, 
ба њифзи иљтимоии ањолї равона гардидааст.   

2. Барномаи мазкур самтњои асосиии расонидани кўмаки тиббию 
санитариро (намуд, њаљм ва тартиб) дар муассисањои давлатии 
тандурустии шањру ноњияњои Љумњурии Тољикистон ба таври ройгон ва 
бо шартњои њампардохт, мутобиќи њаљми маблаѓгузории соњаи 
тандурустии шањру ноњияњо аз Буљети давлатї, инчунин бо захирањои 
донории мављуда барои татбиќи барномањои дахлдор дар соњаи њифзи 
саломатии ањолї муайян менамояд. 

3. Барнома аз њисоби маблаѓњои иловагие, ки маќомоти иљроияи 
мањаллии њокимияти давлатї дарёфт менамоянд, кўмакњои 
башардўстона ва грантњо, инчунин дигар манбаъњое, ки ќонунгузории 
Љумњурии Тољикистон манъ накардааст, амалї карда мешавад. 

4. Дар асоси замимаи 1 барнома гурўњњои ањолї ва беморон, ки ба 
сифати гурўњњои имтиёзнок оварда шудаанд ва барои гирифтани кўмаки 
ройгони тиббию санитарї њуќуќ доранд, муайян шудаанд. 

5. Шарти асосии расонидани кўмаки ройгон ва њампардохти 
тиббию санитарї ба ањолї ин додани роњхати табиби оилавї, терапевт, 
педиатр ва акушер-гинекологи минтаќавии муассисаи тандурустии 
мањалли зист ва хулосаи комиссияи муолиљавию назоратї мебошад. 

6. Кўмаки ройгони тиббию санитарї ба гурўњи имтиёзноки ањолї 
(номгўи I ва II, замимаи 1) њангоми пешнињоди њуљљатњои 
тасдиќкунандаи њуќуќи онњо ба имтиёзњои иљтимої тибќи замимаи 2 
Барномаи мазкур расонида мешавад. 

7. Таъминот бо доруворї дар доираи Барномаи мазкур аз њисоби 
маблаѓњои Буљети давлатї, грантњо ва кўмакњои башардўстона, 
маблаѓњои иловагие, ки маќомоти иљроияи мањаллии њокимияти давлатї 
људо менамоянд, инчунин дигар манбаъњое, ки ќонунгузории Љумњурии 

Тољикистон манъ накардааст, мутобиќи Рўйхати воситањои асосии 
доруворї ва синонимњои онњо (минбаъд - РВАД), ки аз љониби Вазорати 
тандурустї ва њифзии иљтимоии ањолии Љумњурии Тољикистон тасдиќ 
гардидааст, анљом дода мешавад.  
 

2.  Намудњои кўмаки тиббию санитарї 
8. Барнома намудњои зерини кўмаки тиббию санитариро дарбар 

мегирад: 
- кўмаки таъљилї ва бетаъхири тиббї; 
- кўмаки аввалияи тиббию санитарї; 
- кўмаки махсусгардонидашудаи тиббї дар шароити дармонгоњ; 
- таъминот бо доруворї ва ваксинањо дар шароити дармонгоњ; 
- иммунопрофилактика; 
- кўмаки тиббии статсионарї; 
- кўмаки стоматологї; 
- чорабинињои санитарию бењдоштї ва зиддиэпидемикї. 
9. Кўмаки таъљилї ва бетаъхири тиббї, аз љумла таъминот бо 

доруворї барои њамаи гурўњњои ањолї дар њолатњои тањдидовар ба њаёт 
ва саломатии шањрвандон  ё шахсони атрофи он, ки бо сабаби 
беморињои ногањонї, њолатњои нохуш, захмбардорї ё зањролудшавї, 
ноќисињои њомиладорї ва таваллуд ба вуљуд омадааст, то баровардани 
бемор аз њолати тањдидовар ба њаёти ў, ба таври ройгон расонида  
мешавад.  

10. Кўмаки аввалияи тиббию санитарї намуди асосии хизматрасонии 
тиббї буда, дар чунин намуд ва њаљми зерин ройгон анљом дода 
мешавад: 
          а) пешгирї: 

- маслињатдињї (машварат) ва таблиѓи тањкими саломатї ва 
ташаккули тарзи њаёти солим; 

- эмкунии кўдакон дар доираи Барномаи васеи эмкунї мутобиќи 
     таќвими эмкунињои пешгирикунанда; 
- маслињатдињии (машварати) пинњонї (анонимї) оид ба масъалањои 

вируси норасоии масунияти одам (ВНМО), бемории пайдошудаи 
          норасогии масуният (БПНМ), сироятњое, ки тавассути алоќаи 

љинсї мегузаранд; 
- назорати њолати саломатии кўдакони синни то 5 сола; 
- муоинаи профилактикии даврии мактаббачагон; 
- назорати доимии беморони дар ќайдбуда, ба истиснои усулњои 

иловагии озмоишї ва шаклњои ташхиси маљмўї (ба истиснои 
гурўњњои шањрвандоне, ки тибќи Барнома ба кўмаки тиббию 
санитарии ройгон њуќуќ доранд); 

- гузаронидани чорабинињои пешгирї оид ба камхунии вобаста ба 
норасоии оњан (анемия), бемории саратони ѓадудњои шир ва 
гарданаки бачадон;  

- дар соњаи саломатии репродуктивї ва танзими оила. 

 б) ташхис: 
- азназаргузаронии  бемор; 
- ташхиси заминавии озмоишї ва ташхисии гурўњњои ањолие, ки дар 

номгўи 1 ва II замимаи 1 Барнома зикр гардидаанд; 
- ташхиси умумии хуни донорї вобаста ба сирояти 

гемотрансмиссионї (сирояти тавассути хун гузаранда);  
- ташхиси хун вобаста ба вараља (малярия); 
- ташхиси умумии пешоб ва микроскопияи тањшини пешоби 

гурўњњои ањолие, ки дар номгўи 1 ва II замимаи 1 Барнома зикр 
гардидаанд; 

- ташхиси балѓам (микроскопия); 
- муайян намудани ќанд дар хун ва пешоб аз рўи нишондодњо; 
- сабти барќии дил аз рўи нишондодњо. 

 в) муолиља: 
- расонидани кўмаки бетаъхири тиббї; 
- шикастабандї (иммобилизатсия); 
- таъини муолиља бо доруворї ва дигар намудњои муолиља; 
- гузаронидани тазриќи тиббї (дохиливаридї, дохили мушак 
 ва зери пўст); 
- хизматрасонињои тиббї (физиотерапия, мањс, бо найча 

баровардани фасоди ковокии пардаи шуш,  тоза кардани  чирки 
гўш, коркарди аввалияи љарроњї, найчагузории рагњо, дўхтани 
захм, боз кардани носурњо (флегмонњо), варами фасоднок (абсесњо), 
панаритсия, даммал (фурункул), бурида гирифтани љисми бегонаи 
бофтањои нарм, хизматрасонињои стоматологї дар шароити 
дармонгоњ ва ѓайра) ба гурўњњои ањолие, ки дар номгўйњои I ва II 
замимаи 1 Барнома зикр гардидаанд. 

       г) кўмаки тиббию санитарии ба даъватшавандагон муоинаи тиббии 
шахсони ба хизмати воќеии њарбї даъватшаванда, чорабинињои 
табобатию ташхисї ва солимгардонї тибќи роњхати комиссияи њарбию 
тиббї дар асоси шартномаи тарафайн бо маќомоти дахлдор анљом дода 
мешавад.    

11.  Кўмаки махсусгардонидашудаи тиббї дар шароити дармонгоњ, 
аз љумла муоинаи озмоишию ташхисї  аз љониби марказњои саломатї ва 
дигар муассисањои ѓайрибистаринамої ба шањрвандоне, ки дар 
номгўйњои 1 ва II замимаи 1 Барнома зикр гардидаанд (аз рўи беморињои 
асосї), њангоми мављудияти  роњхат аз табибони оилавї, терапевтњо, 
педиатрњо ва акушер-гинекологњои минтаќавї ба таври ройгон расонида 
мешавад. Дар баробари ин, 

а) ба дигар шахсоне, ки њуќуќи имтиёз надоранд, ба истиснои 
азназаргузаронии беморон, таъин намудани муоинаи ташхисию 
озмоишї ва муолиља бо доруворї, дигар намуд ва њаљми кўмаки 
махсусгардонидашудаи тиббї дар шароити дармонгоњ дар асоси 
њампардохт анљом дода мешавад.  

б) њангоми дар муассисањои тандурустии ноњияњои таљрибавї 
мављуд набудани мутахассисони дахлдор ва шароитњо барои 

гузаронидани намудњои алоњидаи муоинаи озмоиши ва ташхисї, 
машваратњои зарурї ва намудњои ташхис мумкин аст дар дигар 
муассисањои тандурустї гузаронида шавад, зимнан пардохти он бо роњи  
њисоббаробаркунии байнињамдигарии муассисањои тиббї дар асоси 
шартномањои басташуда сурат мегирад.  
 в) шахсоне, ки аз дигар шањру ноњияњо барои гирифтани 
хизматрасонии махсусгардонишудаи тиббї дар сатњи дармонгоњ ба 
муассисањои тандурустии ноњияњои таљрибавї мурољиат менамоянд, ба 
истиснои азназаргузаронии беморон, таъин намудани муоинаи 
ташхисию озмоишї ва муолиља бо доруворї, дигар намуд ва њаљми 
кўмаки махсусгардонидашудаи тиббї њаќќи хизматрасониро тибќи 
нархнома пурра пардохт менамоянд.  
        г) кўмаки аввалияи тиббию санитарї ва кўмаки 
махсусгардонидашуда дар сатњи дармонгоњ  ба њомиладороне, ки ба ќайд 
гирифта шудаанд ва зери назорати доимии муассисаи дахлдори тиббї 
мебошанд,  дар њаљм ва намудњои зерин бо таври  ройгон анљом дода 
мешавад: 

- тањлили умумии хун 2 маротиба; 
- ташхиси хун барои гемоглобин 3 маротиба; 
- ташхиси хун барои RW 2 маротиба; 
- ташхиси хун барои ВНМО 2 маротиба; 
- ташхиси умумии пешоб 2 маротиба; 
- ташхиси пешоб барои протеинурия 4 маротиба; 
- ташхиси бактериявии пешоб (њангоми зарурият);  
- микроскопияи андудаи вагиналї; 

     -    ташхиси фаросавтї 2 маротиба. 
      12. Таъминот бо доруворї ва ваксинањо дар шароити дармонгоњ; 

Таъминоти шањрвандони Љумњурии Тољикистон бо доруворї ва 
ваксинањо дар шароити дармонгоњ аз рўи Барнома дар асоси РВАД аз  
њисоби маблаѓњои Буљети давлатї, грантњо ва кўмакњои башардўстона, 
маблаѓњои иловагие, ки маќомоти иљроияи мањаллии њокимияти давлатї 
људо менамоянд, инчунин дигар манбаъњое, ки ќонунгузории Љумњурии 
Тољикистон манъ накардааст, бо тартиби зайл анљом дода мешавад:        
           а) њангоми расонидани кўмаки бетаъхири тиббї доруворї ва 
маводи таъиноти тиббї ройгон дода  мешавад. 
           б) њангоми расонидани кўмаки тиббию санитарї, воситањои 
ташхисї ва маводи таъиноти тиббие, ки барои гузаронидани тадбирњои 
озмоишию ташхисї заруранд, ба ањолї мутобиќи њуќуќи онњо ба 
имтиёзњо аз рўи Барнома (замимаи 1) дода мешаванд. 

в) бемороне, ки дар њолати барои њаёташон тањдидкунанда ќарор 
доранд, бо воситањои доруворї ва маводи таъиноти тиббї ба таври 
ройгон таъмин карда мешаванд. Инчунин гурўњњои ањолие, ки дар 
номгўи 1 замимаи 1 Барнома зикр гардидаанд, дар давоми сол ба таври 
ройгон дар доираи маблаѓе, ки аз ду нишондињанда барои њисоб зиёд 
намебошад, бо воситањои доруворї таъмин карда мешаванд. 

13. Беморони гирифтори беморињои хусусияти иљтимої дошта, бо 
воситањои доруворї ва маводи таъиноти тиббї аз њисоби маблаѓњои 
Буљети давлатї, грантњо ва кўмакњои башардўстона, маблаѓњои 
иловагие, ки маќомоти иљроияи мањаллии њокимияти давлатї људо 
менамоянд, инчунин дигар манбаъњое, ки ќонунгузории Љумњурии 
Тољикистон манъ накардааст, њангоми гирифтори беморї ва дар њаљми 
дар Љадвали 1 зикргардида ба таври ройгон таъмин карда мешаванд: 
 

                                                                                                         Љадвали 1 

Номгўи беморї 
Номгўи доруворї ва 

маводи таъиноти тиббї 

Миќдор 
(барои 1 бемор дар 

як сол) 

Дарунравї ва 
беморињои шадиди 
роњи нафас  

Аз рўи Барномаи 
њамбастагии беморињои  
кўдакона барои кўдакони 
то 5 сола   

Аз рўи протокол 

Гемофилия Хун ва љузъњои он Аз рўи протокол 

Бемории сил 

Аз рўи Барномаи ДОТС 
(курси кўтоњмуддати 
табобати назоратшавандаи 
бемории сил) 

Аз рўи наќшаи 
стандартии муолиља 

Диабети ќанди  аз 
инсулин вобаста 

Инсулин, сўзандору 
Аз рўи протокол ё 
наќшаи муолиља 

Беморони 
мубталои  сирояти 
вируси норасоии 
масунияти одам ва 
бемории 
пайлошудаи 
норасоии масуният      

Дар доираи Хазинаи 
глобалї оид ба мубориза  
бар зидди сироятњои вируси 
норасоии масунияти одам, 
сил ва вараља 

Аз рўи протокол 

  

3. Таъминот бо доруворї аз рўи Барнома 
 

14. Воситањои дорувории дар боло зикргардида метавонанд 
мутобиќи дорухати аз љониби табиби оилавї, терапевт, педиатр ва 
акушер-гинекологи минтаќавї додашуда ё дар доираи барномаи 
дахлдоре, ки аз љониби донорњо дастгирї мешавад, ба таври ройгон 
пешкаш карда шаванд. 

15. Иммунопрофилактика ба таври ройгон аз њисоби маблаѓњои 
Буљети давлатї, грантњо ва кўмакњои башардўстона, маблаѓњои 
иловагие, ки маќомоти иљроияи мањаллии њокимияти давлатї људо 
менамоянд, инчунин дигар манбаъњое, ки ќонунгузории Љумњурии 
Тољикистон манъ накардааст, анљом дода мешавад. Эмкунии кўдакон 
дар Љумњурии Тољикистон ба таври ройгон дар доираи Барномаи 
умумии  эмкунї, мутобиќи таќвими эмкунињои пешгирикунанда аз 
њисоби маблаѓњои Буљети давлатї, кўмакњои башардўстона, грантњо ва 

маблаѓњои иловагие, ки маќомоти иљроияи мањаллии њокимияти давлатї 
дарёфт менамоянд, инчунин дигар манбаъњое, ки ќонунгузории 
Љумњурии Тољикистон манъ накардааст, гузаронида  мешавад.  

16. Ба њамаи шањрвандоне, ки ба статсионарњои шањру ноњияњои 
таљрибавї бо нишондињандањои фаврї мурољиат кардаанд, кўмаки 
фаврии статсионарї то баровардани бемор аз њолате, ки ба њаёташ 
тањдид менамояд, ба таври ройгон расонида мешавад (мувофиќи номгўи 
муваққатии ҳолатҳои ба ҳаёти беморон хатарнок, ки бо фармоиши 
Вазорати тандурустї ва њифзи иљтимоии ањолии Љумњурии Тољикистон 
тасдиќ гардидааст).  Пас аз расонидани кўмаки фаврии статсионарї, аз 
љумла љарроњї, суботи нишондињандањои гардиши хун ва нафаскашї 
беморон њамчун шахси дорои роњхат ба хизматрасонї аз рўи шартњои 
расонидани кўмаки наќшавии статсионарї ва ё барои муолиља ба 
шароити дармонгоњ гузаронида мешаванд. 

17. Кўмаки наќшавии статсионарї аз њисоби маблаѓњои Буљети 
давлатї, грантњо ва кўмакњои башардўстона, маблаѓњои иловагие, ки 
маќомоти иљроияи мањаллии њокимияти давлатї људо менамоянд, 
инчунин дигар манбаъњое, ки ќонунгузории Љумњурии Тољикистон манъ 
накардааст ба шањрвандоне, ки дар номгўи 1 замимаи 1 Барнома зикр 
гардидаанд ва ба бемороне, ки вобаста ба беморињои асосї дар номгўи II 
замимаи 1 Барнома оварда шудаанд, ба таври ройгон расонида мешавад. 

  18. Ба дигар гурўњњои ањолие, ки дар номгўи 1 замимаи 1 ва 
бемороне, ки вобаста ба беморињои асосї дар номгўи II замимаи 1 
Барнома зикр нагардидаанд, вале аз табиби оилавї, терапевт, педиатр ва 
акушер-гинекологи минтаќавї роњхат доранд ва ё худ бе роњхат 
мурољиат намудаанд, аз рўи механизми њампардохт хизмат расонида 
мешавад. 

 19. Њаљми њампардохт дар Ќоидањои њампардохт бо ањолї барои 
харољоти кўмаки тиббию санитарї аз тарафи муассисањои давлатии 
тандурустї расонида шаванда, ки аз љониби Вазорати тандурустї ва 
њифзи иљтимоии ањолии Љумњурии Тољикистон дар якљоягї бо Вазорати 
рушди иќтисод ва савдои Љумњурии Тољикистон ва Вазорати молияи 
Љумњурии Тољикистон тасдиќ карда шудааст, муайян гардидааст.  

20. Њангоми зарурати бистарикунонї беморон ќаблан дар 
муассисањои кўмаки аввалияи тиббию санитарї ташхис карда мешаванд.  

21. Ба заноне, ки дар ќайд мебошанд ва зери назорати мунтазами 
(њангоми њомиладорї на камтар аз 4 маротиба њозир шуданд) муассисаи 
дахлдори тиббї ќарор доранд, кўмаки тиббии статсионарї њангоми 
таваллуд ба таври ройгон расонида мешавад. Дар њолатњои дигар 
кўмаки тиббии статсионарї њангоми таваллуд аз рўи механизми 
њаммаблаѓгузорї (њампардохт) сурат мегирад.  

22. Таъминоти беморон бо доруворї њангоми муолиљаи наќшавии 
статсионарї мутобиќи њуќуќи онњо ба имтиёзњо аз рўи Барнома аз 
њисоби маблаѓњои Буљети давлатї, њампардохт, кўмакњои башардўстона 
ва грантњо, маблаѓњои иловагие, ки маќомоти иљроияи мањаллии 
њокимияти давлатї дарёфт менамоянд, инчунин дигар манбаъњое, ки  

ќонунгузории Љумњурии Тољикистон манъ накардааст, анљом дода 
мешавад.  

23. Статсионарњо доруворї ва маводи харољотиро аз њисоби 
маблаѓњое, ки дар боло зикр гардидаанд, бо риояи ќонунгузорї оид ба 
харид ба даст меоранд.   

24. Њангоми зарурат харидории доруворие, ки ба рўйхати РВАД 
дохил нашудааст, мутобиќи рўйхати иловагие, ки маќомоти тандурустї 
муайян менамояд, иљозат дода мешавад.  

 25. Дар сурати аз арзиши миёнаи муолиља барои њар њолати 
табобат ду маротиба зиёд будани харољоти воќеї барои таъминоти 
дорувории беморон комиссияи муолиљавию назоратии муассисаи 
тандурустї аз њисоби беморон пардохт намудани харољоти иловагї 
танњо барои таъмини доруворї љињати муолиљаи минбаъда, ќарор ќабул 
мекунад. 
     26. Шахсоне, ки аз дигар шањру ноњияњо барои гирифтани кўмаки 
статсионарї дар муассисањои тандурустии ноњияњои таљрибавї мурољиат 
менамоянд, дар асоси Љадвали нархи миёнаи бемории муолиљашуда 
пурра пардохт менамоянд. 
 
           27. Кўмаки стоматологї: 
 
     а) Намудњои зерини кўмаки стоматологї ба таври ройгон расонида  
мешаванд: 

- муоинаи профилактикии дањони кўдакон ва занони њомиладор 
ду маротиба дар як сол; 

- санатсияи дањони кўдакони аз 2 то 7 - сола ва занони 
њомиладоре, ки ба ќайд гирифта шудаанд;  

- кўмаки таъљилии стоматологї. 
 б) кўмаки махсусгардонидашудаи стоматологї аз рўи Нархнома 
барои навъ ва ҳаљми кўмаки тиббию санитарї дар доираи Барномаи 
кафолатҳои давлатї оид ба таъмин намудани ањолї бо кўмаки тиббию  
санитарї тибќи тартиби муќарраргардида расонида мешавад. 
          28. Навъ ва њаљми чорабинињои санитарию бењдоштї ва 
зиддиэпидемикї мутобиќи Ќонуни Љумњурии Тољикистон "Дар бораи 
таъмини амнияти санитарию эпидемиологии ањолї" ва дигар санадњои 
меъёрии њуќуќї амалї мегардад.   
 

4. Мониторинг ва арзёбии амалї намудани Барнома 
 

29. Мониторинги амалї намудани Барнома дар асоси 
нишондињандањои тањиянамудаи Вазорати тандурустї ва њифзи 
иљтимоии ањолии Љумњурии Тољикистон, аз љумла тавассути тадќиќот 
гузаронида мешавад.  

                                                               Замимаи 1 
                                       ба Барномаи кафолатњои давлатї  

оид ба  таъмини ањолии ноњияњои  
таљрибавии Љумњурии Тољикистон 

                            бо кўмаки тиббию санитарї  
барои солњои 2017-2019  

 
 

 
 

Номгўи I 
 

Гурўњи шањрвандоне, ки мутобиќи маќоми иљтимої барои 
гирифтани хизматрасонињои тиббии ройгон њуќуќ доранд 

 
- иштирокчиён ва маъюбони Љанги Бузурги Ватанї ва шахсони ба онњо 

баробаркардашуда; 
- Ќањрамонони Љумњурии Тољикистон,  Иттињоди Шўравї ва шахсоне, 

ки бо се дараљаи Ордени Шараф мукофотонида шудаанд; 
- Ќањрамонони Мењнати Сотсиалистї; 
- љанговарони интернатсионалист, собиќадорони амалиёти љангї дар 

ќаламрави дигар давлатњо; 
- шахсоне, ки дар натиљаи садамаи нерўгоњи барќии атомии Чернобил 

зарар дидаанд ва аъзои оилаи бесаробонмондаи онњо; 
- маъюбоне, ки њангоми адои хизмати њарбї захмї шудаанд ё осеб 

бардоштаанд; 
- маъюбон аз даврони кўдакї; 
- кўдакони маъюби то сини 18 сола; 
- кўдакони ятим, ки дар хонањои давлатии кўдакон, хонањои кўдакони 

оилавї (оилањои ќабулнамуда), интернатњо барои кўдакони ятим 
ќарор доранд ва кўдаконе, ки аз парастории волидайн мањрум 
мондаанд; 

- кўдакони то 1 сола; 
- маъюбони гурўњњои I ва II дар натиљаи осеббардории мењнатї, 

беморињои касбї ё беморињои умумї; 
- аъзои оилањои камбизоат ва шањрвандони яккаву танњои камбизоат;  
- шањрвандони синни 80 ва аз он боло; 
- шањрвандоне, ки дар хонањои пиронсолон ва интернатњо зиндагї 

мекунанд. 

Номгўи II 

 
Гурўњи шањрвандоне, ки мутобиќи нишондињандањои тиббї барои 

гирифтани хизматрасонињои тиббии ройгон њуќуќ доранд (бо бемории 
асосї): 
- кўдакони синни то 5 - сола, ки гирифтори дарунравї ва беморињои 

шадиди роњи нафас мебошанд (дар доираи Барномаи њамбастагии 
беморињои кўдакона); 

- беморони мубталои гемофилия; 
- беморони мубталои махав; 
- беморони мубталои бемории њорї; 
- беморони мубталои гулўзиндонак; 
- беморони гирифтори бемории сил (дар доираи Барномаи ДОТС); 
- беморони гирифтори ВНМО (вируси норасоии масунияти одам); 
- беморони гирифтори бемории дибети ќанд (вобаста будан аз 

инсулин). 
 

 Эзоњ: дар сурати хуруљи беморї ва эпидемияи беморињои сироятї, 
дар минтаќањо фонди эпидемиологї таъсис дода шуда, чорабинињои 
зиддиэпидемикї ва кўмаки тиббию санитарї ба ањолї аз њисоби 
маблаѓњои фонди эпидемиологї гузаронида мешаванд.  

Замимаи 2 

                                       ба Барномаи кафолатњои давлатї  
оид ба  таъмини ањолии ноњияњои  

таљрибавии Љумњурии Тољикистон 
                            бо кўмаки тиббию санитарї  

барои солњои 2017-2019  
 

  Номгўи њуљљатњое, ки њуќуќи гурўњи шањрвандонро, ки дар 
номгўи 1 замимаи 1 Барномаи мазкур оварда шудааст, барои гирифтани 
хизматрасонињои тиббии ройгон тасдиќ менамояд. 

 
 Гурўњи ањолї Њуљљатњои тасдиќкунандаи  

њуќуќ ба имтиёзњо 

1. Иштирокчиён ва маъюбони  
Љанги Бузурги Ватанї ва 
шахсони ба онњо 
баробаркардашуда 

Шањодатномаи иштирокчї ё 
маъюби Љанги Бузурги Ватанї, 
шањодатномаи нафаќавї 

2. Ќањрамонони Љумњурии 
Тољикистон, Иттињоди Шўравї, 
Мењнати Сотсиалистї ва 
шахсоне, ки бо се дараљаи 
Ордени Шараф  мукофотонида 
шудаанд  

Шањодатномаи Ќањрамони 
Љумњурии Тољикистон, 
Иттињоди Шўравї, Мењнати 
Сотсиалистї ва се дараљаи 
Ордени Шараф  

3. Љанговарони интернатсионалист, 
собиќадорони амалиёти љангї 
дар ќаламрави дигар давлатњо 

Шањодатномаи љанговари 
интернатсионалист, собиќадори 
амалиёти љангї дар ќаламрави 
дигар давлатњо ва 
шањодатномаи нафаќавї 

4. Шахсоне, ки дар натиљаи 
садамаи Нерўгоњи атомии барќии 
Чернобил зарар дидаанд ва аъзои 
оилаи бесаробонмондаи онњо 
 

Шањодатномаи иштирокчї ё 
маъюбии барњам додани садама 
дар Нерўгоњи атомии барќии 
Чернобил ва шањодатномаи 
нафаќавї 

5. Маъюбоне, ки њангоми адои 
хизмати њарбї захмї шудаанд ё 
осеб бардоштаанд 

Шањодатномаи маъюби хизмати 
њарбї ва шањодатномаи 
нафаќавї 

6. Маъюбон аз даврони кўдакї Маълумотнома дар бораи 
муайян намудани гурўњи 
маъюбї ва шањодатномаи 
нафаќавї 

7. Кўдакони маъюби то синни 18  
сола   

Шањодатномањои нафаќавии яке 
аз волидайн ва таваллуди кўдак 

8. Кўдакони ятим, ки дар хонаи 
давлатии кўдакон, хонаи 
кўдакони оилавї (оилањои 
ќабулнамуда), интернатњо барои 
кўдакони ятим ќарор доранд, 
кўдаконе, ки аз парастории 
волидайн мањрум мондаанд  

Роњхати хонањои давлатии 
кўдакон, кўдакони оилавї 
(оилањои ќабулнамуда), 
интернатњо барои кўдакони 
ятим 

9. Кўдакони то 1 сола Шањодатномаи таваллуд 
10. Маъюбони гурўњњои 1 ва II, дар 

натиљаи осеббардории мењнатї, 
беморињои касбї ё беморињои 
умумї 

Маълумотнома дар бораи 
муайян намудани маъюбии 
гурўњњои I ва II дар натиљањои 
осеббардории мењнатї, 
беморињои касбї ва ё беморињои 
умумї ва шањодатномаи 
нафаќавї 

11. Аъзои оилањои камбизоат ва 
шањрвандони яккаву танњои 
камбизоат 

Маълумотномаи комиссияи 
ноњиявї (шањрї) ё маќомоти 
њифзи иљтимої 

12. Шањрвандони сини 80 сола ва аз 
он боло  

Шањодатномаи нафаќавї ва 
шиноснома  

13. Шањрвандоне, ки дар хонањои 
пиронсолон ва интернатњо 
зиндагї мекунанд 

Роњхати хонањои пиронсолон ва 
интернатњо барои пиронсолон  

 
Эзоњ: Таъмини ройгони гурўњњои шањрвандон бо доруворї 

(вобаста ба беморињои асосї), ки дар Номгўи II Барномаи кафолатњои 
давлатї зикр гардидаанд, мутобиќи рўйхати бемороне, ки дар асоси 
баќайдгирии диспансерї ва дорухати муассисањои кўмаки аввалияи 
тиббию санитарии мањалли зист тањия гардидааст, амалї мегардад.  


